
Gutes vom Gut Conow 

Dat Boomwierdel 
 
Up dat Boomwierdel is'n Kolk, dor soll noch 
väl in stäken. Dicht dorbi in'n See hebb'ns 
Kätel, Schöttel un Scharben funn von'ne 
unbekannte Ort, un en Kroos (Krug)ut ollen 
Tiden. An'n Johannsdag kamen dor de Klo-
cken ut dat Water un leggen sick in de 
warme Sünn. 
 
Mal spälten twe lütt Mätens dor un wu-
schen ehr Boppen tüch un de een seggt to 
de anner: "Kiek mal, Mining de beiden gro-
ten Steen, up den enen dor häng ich min 
Tüch up to'n Drögen. "Nah 'ne Stunn orrer 
so hüren de lütten Dierns, dat de enn von 
de groten Steens seggt: "Hanna Susanna, 
wenn du mit willst, denn kumm!" un dor-
mit wackelt he nah't Water rin un is ne 
grote Kirchenklock wast. De anner äwer 
wier bannt dörch dat Tüch, wat dor up-
häng, un gäw enen ganz kläglichen Ton von 
sick un künn nich trüch in den See. 
 


